
Vendim i Këshillit të Mediave të Shkruara të Kosovës ndaj 

ankesës së Nagip Krasniqi kundër Nacionale  

 

 

Këshilli i Mediave të Shkruara të Kosovës në mbledhjen e tij 

të mbajtur më 05 korrik 2022, shqyrtoi ankesën e dërguar nga 

Nagip Krasniqi kundër gazetës online Nacionale lidhur me 

publikimin e lajmit me titull “EKSKLUZIVE: Takime sekrete në 

Zagreb, Drejtori i KEK-ut dhe një tregtar tjetër i rrymës 

kaluan katër ditë me Martin Berishajn”, dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 

 



                     A R S Y E T I M I 

 

 

 

Ankuesi pretendon që media ka publikuar lajm me titullin 

“EKSKLUZIVE: Takime sekrete në Zagreb, Drejtori i KEK-ut dhe 

një tregtar tjetër i rrymës kaluan katër ditë me Martin 

Berishajn”. Ankesa pretendon se me lajmin e publikuar janë 

shkelur kapitujt II (raportimi i së vërtetës) dhe IV (e drejta 

për t’u përgjigjur) të Kodit të Mediave.   

 

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e pabazuar. 

Pra, nuk miratohet. 

 

KMShK, pas leximit të ankesës dhe shkrimit, po ashtu 

përgjigjes në ankesë, ka gjetur se në rastin në fjalë media 

ka raportuar për një takim të ankuesit me disa persona të 

tjerë, si pjesë e një skandali në energjetikë. Ankuesi është 

drejtor i Korporatës Energjetike të Kosovës, rrjedhimisht 

lajmet apo raportimet mbi takimet e tij janë interes i lartë 

publik, sidomos në kohë krizash energjetike. Tutje, i njëjti 

në shkrim thuhet se ka qenë pjesë e takimeve sekrete për 

shitblerje të energjisë në Zagreb të Kroacisë. Media për 

publikun nuk ofron ndonjë fakt apo provë që e dëshmon mbajtjen 

e këtyre takimeve, por mbështetet në burimet e saj të 

besueshme dhe e gëzon këtë të drejtë. Ankuesi, në anën tjetër, 

në ankesën e tij e pranon se ka qenë në Kroaci për të kryer 

detyrat e tij si drejtor i KEK-ut. Andaj mund të konstatohet 

se ankesa është e pa bazuar në këtë pjesë. 

 

Në anën tjetër, media ka ndërmarrë veprime për ta kontaktuar 

palën, ndonëse jo në mënyrë direkte, por nëpërmjet kompanisë 

ku ai punon, por nuk ka marrë përgjigje. Po ashtu, media ka 

publikuar reagimin e ankuesit. Kështu, media ka përmbushur 

obligimin e Kodit të Etikës. 

 

Andaj, KMShK vendos që ankesa të mos miratohet. 

 

 

Këshilli i Mediave të Shkruara të Kosovës 


